
Annotatsiya: Mazkur maqolada jismoniy tarbiya darslarida gimnastika mashg‘ulotlarni tashkil 

etish yo‘llari hamda amaliy tavsiyalar, gimnastika mashg‘ulotlarining jismoniy tarbiya tizimida o‘rni 

haqida so‘z yuritilgan.  

Аннотация:. В данной статье рассматриваются способы организации занятий гимнастикой 

на занятиях по физическому воспитанию и практические рекомендации, роль гимнастики в 

системе физического воспитания. 

Annotation: This article discusses the ways of organizing gymnastics in physical education classes 

and practical recommendations, the role of gymnastics in the system of physical education. 

O‘zbekiston Respublikasi Prezidentining «2017 — 2021 yillarda O‘zbekiston Respublikasini 

rivojlantirishning beshta ustuvor yo‘nalishi bo‘yicha Harakatlar strategiyasini «Ilm, ma’rifat va raqamli 

iqtisodiyotni rivojlantirish yili»da amalga oshirishga oid davlat dasturi to‘g‘risida» 2020 yil 2 martdagi 

PF-5953-son hamda «Sog‘lom turmush tarzini keng tatbiq etish va ommaviy sportni yanada rivojlantirish 

chora-tadbirlari to‘g‘risida» 2020 yil 30 oktabrdagi PF-6099-son Farmonlari ijrosini ta’minlash, 

shuningdek, aholi sog‘lig‘ini mustahkamlashga ko‘maklashadigan aniq dasturlarni amaliyotga joriy etish, 

yoshlar, ayollar va keksalarni sog‘lom turmush tarziga keng jalb qilish va ularni jismoniy faolligini 

oshirish uchun qo‘shimcha shart-sharoitlar yaratish1 bungu kunda eng asosiy vazifa qilib belgilab berildi. 

Bu esa sport  turlarining aholi orasida yanada ommalashishiga sabab bo‘lmoqda. Jumladan: jismoniy 

tarbiya darslarida gimnastika mashg‘ulotlarini to‘g‘ri tashkil etish asosida olib boriladigan mashg‘ulotlar 

talaba –yoshlarni sog‘lomlashtirish eng muhim omili hisoblanadi. 

Aloxida ta’kidlash joizki, gimnastika inson sog‘ligi, uning jismoniy va psixofunksional 

imkoniyatlarini shakllantiruvchi eng samarali va universal vosita sifatida nafaqat professional xamda 

ommaviy sport musobaqalari dasturiga kiritilgan, balki o‘quvchi - yoshlarda shu sport turining nazariy 

moxiyatini chuqur tushunish zarurligi tufayli uning ta’lim muassasalari o‘quv rejasidan majburiy fan 

sifatida joy olib, azaldan faoliyat ko‘rsatib kelmoqda.  

Gimnastika, voleybol, basketbol, futbol, yengil atletika, suzish umumiy o‘rta ta’lim maktablari 

o‘quv rejalariga jismoniy tarbiya fanlari sifatida kiritilib, ulardan dars sifatida foydalanib kelinmoqda.  

Jismoniy tarbiya darsining funksional vazifasi faqatgina o‘quvchilarning sog‘ligi, jismoniy 

barkamolligini ta’minlashdan iborat bo‘libgina qolmay, balki uning yordamida jamiyki umuminsoniy va 

milliy qadriyatlar, shaxsiy xislatlar va fazilatlar, ko‘nikma va qobiliyatlar shakllantiriladi.  

Gimnastika ko‘p muammolarini xal qiluvchi ko‘pqirrali vositadir. Shuning uchun xam yosh o‘sib 

kelayotgan o‘g‘il va qizlarni xali suyagi qotmasdan oldin ularni yoshligidan boshlab ularga har xil 

mashqlarni berib har tomomlama shug‘ullantirish orqali, jismoniy sifatlarni rivojlantiriladi.  

To‘g‘ri qomatni shakllantirishda, sog‘liqlarini mustaxkamlashda irodaviy fazilatlarni tarbiyalshda 

har xil yo‘nalishdagi harakatlarni moxirona yengil ijro etishga o‘rgatish kabi vazifalarni muvaffaqiyatli 

xal qilishda xizmat qiladi.  

Jismonan sog‘lom, aqlan barkamol avlodni tarbiyalash jismoniy tarbiya va sport bilan muntazam 

shug‘ullanish asosida samarali amalga oshirilishi mumkin. 

To‘g‘ri, barcha o‘quv muassasalari kabi, umumiy o‘rta ta’lim  maktablarda ham jismoniy tarbiya 

bo‘yicha yangi davlat ta’lim standartlari, o‘quv dasturlari, rejalari va boshqa me’yoriy xujjatlar o‘qituvchi 

murabbiylar xizmatida faoliyat ko‘rsatmoqda.  

                                                             
1 O‘zbekiston Respublikasi Vazirlar Mahkamasining 2020 yil 19 noyabrdagi 735-son qarori “Aholining sog‘lom turmush tarzini 
qo‘llab-quvvatlash va jismoniy faolligini oshirishga doir qo‘shimcha chora-tadbirlar to‘g‘risi”dagi.  



Hozirgi taraqqiyot bosqichida jismoniy tarbiya va sport mashg‘ulotlarini  tashkil qilishning istiqbollari: muammo 

va yechimlar. Xalqaro miqiyosidagi ilmiy amaliy-anjuman. 2022 yil 28-29 aprel 

744 

Ammo, ushbu xujjatlar asosida turli sinf o‘quvchilari bilan o‘tiladigan darslar, ayniqsa qishloq 

maktablarida, xali zamon talabiga javob bermaydi. 

Jumladan, mazkur tadqitqot ish bo‘yicha o‘tkazilgan kuzatuvlar shuni ko‘rsatadiki, ayrim o‘rta 

ta’lim maktablardagi o‘quvchilari bilan o‘tkaziladigan gimnastika darslari mazmun va mantiq jixatidan 

talabga javob bermaydi.  

Darsda qo‘yilgan vazifalar bir-biriga bog‘liq bo‘lmay, qiziqarsiz mashqlar yordamida xal qilinishi 

ko‘zga tashlanadi. Natijada o‘quvchilarda darsga bo‘lgan qiziqish so‘nadi, intilish susayadi. 

Albatta, maktab o‘quvchilari bilan o‘tkaziladigan darslarni shakllantirishga qaratilgan ilmiy-

tadqiqot ishlari yo‘q emas, aksincha, ularning soni talaygina (T.D. Kuznesov, D.D Sharipova.1982:  I.M.   

Korotkov,1979: Yu.D.Jeleznyak,    L.N.Slupskiy,1989: T.U. Usmonxodjaev, P.Xodjaev, R.S. Salamov, 

Yu.M. Yunusova va b.lar) 

Shu bilan bir qatorda o‘quvchilari bilan o‘tkaziladigan gimnastika darslarini noan’anaviy mashqlar 

xisobiga boyitish hamda samarasini oshirishga mo‘ljallangan ilmiy ma’lumotlar doirasi nixoyatda tor 

ekanligi aniqlandi.  

Umumiy o‘rta ta’lim maktablarida gimnastika darsini o‘tishida o‘quvchilarida jismoniy sifatlarni 

yanada  rivojlanish va o‘quvchilarda gimnastika darsiga moslashtirilgan noan’anaviy mashqlar 

samaradorligini o‘rganishdan iborat bo‘ladi. 

